
Marya Ashtakam

માર્યષ્ટકમ્

બદ્ધ્વા ખટ્વાઙ્ગકોટૌ  કપિલમુરુજટામણ્ડલં પદ્મયોનેઃ
કૃત્વા  દૈત્યોત્તમાઙ્ગઃ  રાજમુરસિ શિરઃશેખરં તાર્ક્ષ્યપક્ષૈઃ ।

પૂર્ણં રક્તાસવૌઘૈર્યમમહિષમહાશ‍ૃઙ્ગમાદાય  પાણૌ
પાયાદ્ વો વન્દ્યમાનઃ પ્રલયમુદિતયા શઙ્કરઃ કાલરાત્યા॥ ૧॥

તૈલાભ્યક્તૈકવેણી ત્રપુમયવિલસત્કુણ્ડલાક્રાન્તકર્ણા
લૌહેનૈકેન કૃત્વા  ચરણનિગળનેનાત્મનઃ પાદશોભામ્ ।

દિગ્વાસા રાસભેન ભ્રમતિ જગદિદં યા જપાકર્ણપૂરા
માર્જન્યૂર્ધ્વપ્રબદ્ધધ્વજવિતતભુજા વેત્સિ દેવિ ત્વમેવ॥ ૨॥

સંહારસ્યાન્તકાલે નરરૂધિરવસાસમ્પ્લવે ધૂમધૂમ્ને
દંષ્ટ્રારૌદ્રે  મુખેઽસ્મિસ્તવ વિશતિ જગદ્ દેવિ સર્વં ક્ષણેન ।

કાલો કાપાલિની ત્વં શવશયનરતા યોગિની યોગસિદ્ધા
વક્રાપ્યૃજ્વી ચ મારી મરણભયહરા ત્વં શિવા ચણ્ડખણ્ડા॥ ૩॥ (ચણ્ડઘણ્ટા)

સઙ્ગ્રામે  હેતિકૃત્તૈઃ સરુધિરદશનૈઃ સદ્ભટાનાં શિરોભિ-
ર્માલામાબધ્ય નૃત્યદ્વિતતભુજલતા ત્વં શ્મશાનં પ્રવિષ્ટા ।

દૃષ્ટા ભૂતૈઃ પ્રભૂતૈઃ પૃથુજઘનઘનાબદ્ધનાગેન્દ્રકાઞ્ચી
શૂલાસિવ્યગ્રહસ્તા રુધિરમધુમદાતામ્રનેત્રા નિશાયામ્॥ ૪॥

દિક્કર્યુત્કૃત્તકૃત્તિપ્રવિતતપટિકાવેષ્ટિતસ્ફિક્તટાર્ધાં  (દિક્કર્તર્યુત્કૃત્ત)
સદ્યો નારાન્ત્રનાડીઘટિતમુખમયીકુણ્ડલોત્કૃષ્ટગણ્ડા ।

પ્રત્યગ્રોદ્યદ્ભટાસ્યસ્રુતબહળવસામાંસચર્ચિક્યકાયા  (ચર્ચિષ્કકાયા  / ચર્ચિષ્કૃતાયા  )
પાયાત્ કાપાલિની માં દશનઘટઘટાચ્છોટિતપ્રેતમાંસા॥ ૫॥

કૃષ્ટ્વા પાતાલમૂલાત્ ક્રમકરણરણચ્છુષ્કશેષાહિતન્ત્રી - (ક્રમકષણ)

માસજ્ય ગ્રન્થિબન્ધભ્રમવલયનમત્કન્ધરાં ખેટકેન ।
કલ્પાન્તે ભદ્રકાલી યમમહિષમહાશ‍ૃઙ્ગકોણપ્રહારૈઃ
પાયાદ્ વો વાદયન્તી પ્રલયપરિણતબ્રહ્મકઙ્કાલવીણામ્॥ ૬॥

માર્યષ્ટકમ્

વિષ્વક્સંહારકાલજ્વલદનલશિખાભાસ્વદુત્તુઙ્ગશૂલ -
પ્રોતપ્રેતાન્ત્રસૂત્રગ્રથિતશવશિરઃ સ્રક્પિનદ્ધોર્ધ્વચૂડા ।

સદ્યઃકૃત્તાસ્રમિશ્રામુરુગાદિતિજત્વક્પટીમાદધાના
ચામુણ્ડા ચાણ્ડમૌણ્ડં મટમટિતિ શિરશ્ચર્વયન્તી પુનાતુ॥ ૭॥

ભદ્રાં રૌદ્રીમસહ્યાં નરપિશિતમુખીં  ત્વામપૂર્વામુદીક્ષ્ય
ભ્રાન્તા ભીતાશ્ચ સદ્યસ્તરલતરદૃશો માતરસ્ત્વાં નમન્તિ ।

શક્રાદ્યાઃ સંસ્તુવન્તિ પ્રતિદિનમસકૃત્ શ્યામલાઙ્ગીમલઙ્ઘયાં 
ત્વામેવ પ્રેતનાથઃ પ્રણમતિ સભયં ભદ્રકાલિ પ્રવેપન્॥ ૮॥

વામે કર્ણે મૃગાઙ્કં ગ્રહગણખચિતં દક્ષિણે સૂર્યબિમ્બં
કણ્ઠે નક્ષત્રહારં પટુવિકટજટાજૂટકે  કેતુમાલામ્ ।

સ્કન્ધે બદ્ધોરગેન્દ્રધ્વજનિકષયુતબ્રહ્મકઙ્કાલહારં
સંહારે ધારયન્તી મમ હરતુ ભયં ભદ્રિકા ભદ્રકાલી॥ ૯॥

મારીદ્રોહમસૂરિકાભયહરં વેતાલભૂતાપહં
ચોરવ્યાઘ્રમહોરગાદિવિષમક્ષુદ્રજ્વરોત્સાદનમ્ ।

શ્રીસૌભાગ્યસુખાવહં સુખમુખોદકં સુરક્ષાપ્રદં (લક્ષ્મીસૌખ્યમુખા)
તન્માર્યષ્ટકમેતદિષ્ટફલદં સ્તોલં ત્રિસન્ધ્યં જપેત્॥ ૧૦॥

(This aShTaka consisting of ten shlokas in

praise of Goddess kAlI in her form mArI.)

ઇતિ માર્યષ્ટકં સમ્પૂર્ણમ્ ।

